“Nafarroa Bai” parlamentu-taldeari atxikitako Maiorga Ramirez Erro foru-parlamentariak galdera bat egin zuen Igantzi eta Endarlatsa arteko N-121-A errepidea hobetzeko lanen hasiera iragartzen zuten panelak jartzeari buruz; horri dagokionez, Herri Lan, Garraio eta Komunikazio kontseilariak honako hau adierazi du:
1) Igantzi eta Endarlatsa arteko N-121-A errepidean egiten ari diren lanak Nafarroako Gobernua ari da kudeatzen; lan horiek, hain zuzen, honako bide-zati hauetan daude banatuta:
· Igantzi – Etxalar (4.150 m)
· Etxalar – Bera  (3.720 m)
· Bera – Endarlatsa  (2.538 m)
Azken bide-zati hori Nafarroako lurralde-muga adierazten duen Endarlatsako zubia baino 800 metro lehenago amaitzen da. Beraz, 800 metro horietako lanak nahiz Bidasoa ibaiaren gainean beste zubi bat eraikitzeko lanak Gipuzkoako Foru Aldundiak kudeatzen ditu, bi administrazioek sinatuta duten hitzarmenean oinarrituta; lan horien finantziazioari dagokionez, berriz, Nafarroak eta Gipuzkoak erdira finantzatzen dute.
Nafarroako Gobernuari kudeatzea dagokion zatian, honako hauek dira hiru bide-zatien administrazio-datak:
	
	Igantzi – Etxalar
	Etxalar – Bera
	Bera – Endarlatsa

	Kontratazio-espedientea
	176/2006 FA          06/12/15
	177/2006 FA        06/12/15
	32/2007 FA        07/02/28

	Esleipena
	28/2007 FA         07/02/28
	27/2007 FA        07/02/28
	72/2007 FA        07/05/15

	Kontratu-sinatzea
	07/03/23
	07/03/23
	07/06/14

	Zuinketa-akta
	07/04/11
	07/04/11
	07/07/16

	Hasiera-agindua
	07/04/12
	07/04/12
	07/07/17

	Amaiera-data
	09/03/30
	09/03/30
	09/06/30

	Lanei buruzko kartelak paratzea
	07/05/24
	07/05/24
	07/08/03


Aurreko taulan adierazi den bezala, Igantzi – Etxalar eta Etxalar – Bera bide-zatiko lanak hasteko agindua 2007ko apirilaren 12an eman zen, eta kartelak 2007ko maiatzaren 24an jarri zituzten. Bera – Endarlatsa bide-zatiari dagokionez, berriz, hasiera-agindua 2007ko uztailaren 17an eman zen, kontratazio-espedientea egiten besteak baino bi hilabete eta erdi geroago hasi baitziren (07/02/28an eta ez 06/12/15ean), eta, beraz, kartelak 2007ko abuztuaren 3an jarri zituzten.
Azpimarratu behar da lanak hasteko data kontratua sinatzen den egunak zehazten duela; izan ere, azken hori oinarri hartuta ematen ditu administrazioak lanak benetan egiten hasteko baimena eta agindua. Halaber, data hori erreferentziatzat hartzen da, lanen exekuzio-epeak kontatzen hasteko; beraz, kontratistaren ardura da epe horiek betetzeko beharrezko bitartekoak jartzea.
2) Honako hauek dira, zehazki, N-121-A errepideko hiru bide-zatietako lanen amaiera-datak: 2009ko martxoaren 30a Igantzi – Etxalar eta Etxalar – Bera bide-zatietan, eta 2009ko ekainaren 30a Bera – Endarlatsa bide-zatian. Azken hori, gainera, Gipuzkoako Foru Aldundiak kudeatutako Gipuzkoako eta Nafarroako bide-zatietarako aurreikusi den data bera da.
Lanen antolaketa, eta, beraz, horien erritmoa, esleipendunak eskainitako lan-programa oinarri hartuta egiten da; programa, ordea, aldian behin eguneratu egiten da, eta, onartutako epe-aldaketarik izan ezean, lanak amaitzeko kontratuan zehaztutako data mantendu behar da.
Obrei dagozkien lanak bi hilabete pasa arte ikusi ez izanak ez du esan nahi lanak egiten hasi ez zirenik; izan ere, badira aurretiko zenbait lan, makinak erabili beharrik ez izan arren, obrei hasiera emateko oso beharrezkoak eta garrantzitsuak direnak, esaterako: sarbide zaileko zona basotsu batean, trazadura guztia berdintzea; jabetza-kentzeak “in situ” egiaztatzea; proiektuan aztertu gabeko zenbait arazo hautematea; soberan dauden materialak botatzeko, zabortegietarako sarbideak egitea; landare-lurra metatzeko zonak egokitzea; moztu aurretik, zuhaitz-espezieen kalitateari buruzko azterketak egitea (proiektuan sartu dira); eta bertako arkeologia aztertzea.
3) Orain arte egin diren errepide-mozketak –68+100 eta 68+400 kilometro-puntuetan (Nafarroako Gobernuak kudeatutako lanen zonan, Bera eta Endarlatsa artean) seinalegileen bidez txandakako zirkulazioa erregulatzeko egindakoak salbu– Gipuzkoako Foru Aldundiak hurbiltasunagatik eta segurtasuna bermatzeagatik egindako jardueren ondorio izan dira, bai Nafarroako zatian, bai Gipuzkoakoan; izan ere, zenbait leherketa egin dituzte.
Hala eta guztiz ere, gogoan izan behar da obrak egungo N-121-A errepidea egokitzeko eta hobetzeko direla; izan ere, bide-zati horietan, Iruñearen eta lan hauen hasieraren arteko ardatz guztian aurki daitezkeen ezaugarri geometrikoak eta teknikoak ezarri nahi dira. Laburbilduz, honako hauek dira aipatutako hobekuntza horiek:
· Egungo plataforma zabaltzea
· Kurbadura-erradioak hobetzea
· Ibilgailu motelentzako hirugarren erreia eraikitzea 

· Luzetarako profila hobetzea
· Bide-zati batzuetan, saihesbideak egitea
· Loturak eraikitzea
Zona horretako orografia eta topografia (Bidasoa ibaia ardaztzat duen haran sakona eta estua), egin beharreko lanen garrantzia (bidezubiak, tunelak, lur-erauzketa eta lubeta handiak...) eta lanek egungo errepidearekin duten hurbiltasuna edo, bestela, bateragarritasuna aintzat hartuz, saihestezina da lanek errepidean eta, beraz, zirkulazioan halako eragin handia izatea.
Lanek egungo errepidean eragin zuzena dute (estribuak zulatzea, bidezubien pilak, habeak eta harlauzak jartzea), eta, horrez gain, errepidetik hurbil dagoenez, zirkulazio-segurtasuna bermatu behar da (zehazki, errepidearen gainean dauden zonetan egindako indusketen materialak erortzea, leherketak, sostengatzeko harri-lubetak eraikitzea); beraz, ezaugarri horiek direla-eta, nahitaezkoa da zirkulazioa mugatzeko eta kontrolatzeko neurriak hartzea, lanak egitean segurtasun-berme osoa izateko.
Lanek iraun bitartean, horiek zirkulazioan izan dezaketen eragina handiagoa edo txikiagoa eta askotarikoa izan daiteke:
· Seinalegileak lagundutako txandakako pasabidea, galtzada-estutzea dela-eta.
· Semaforo bidezko txandakako pasabidea.
· Bi noranzkoetako zirkulazio-etenaldiak, denbora-aldi txikietan (minutu batzuk).
· Bi noranzkoetako zirkulazio-etenaldiak, denbora-aldi luzeetan (ordu erdi baino gehiago).
www.navarra.esAstero, lanek errepidean izango duten eraginaren programazioa egiten da, eta horri buruzko informazioa Nafarroako Gobernuaren web orrian jartzen da: ; halaber, informazioa eskuratzeko, Nafarroako errepideei buruzko informazio-zerbitzuaren telefonora dei daiteke: 900400100.
Gainera, Herri Lan, Garraio eta Komunikazio Departamentuaren eta toki-entitateen arteko Koordinazio Batzorde bat sortu da, zirkulazio-eraginei buruzko informazioa eta ikuspegiak trukatzeko eta eragin horiek txikiagotzeko.
4) N-121-A errepideko erabiltzaileei aurreko atalean aipatutako neurri horiei guztiei buruzko informazioa ematen zaie, horretarako dauden bitarteko guztiak erabiliz: Internet, prentsa idatzia eta irratia. Neurri horiek disuasorioak izan daitezke, ezinezkoa baita ibilgailu astun guztiak beste ibilbide batzuk erabiltzera behartzea.
Zehazki, N-121-A errepidearen ibilbide alternatibotzat A-15 autobidea seinaleztatu da; hain zuzen, Noain eta Ezkabako tunelen loturetan, informazio aldagarrizko panelak jarri dira, eta, horrez gain, seinale finkoak ere jarri dira, Ezkabako tunelen sarreran eta Arreko biribilgunean, zehazki. Irungo loturan, halaber, modu berean seinaleztatu da. 

Hori jakinarazten dizut Nafarroako Parlamentuko Erregelamenduaren 192.1. artikuluan xedatutakoa betetzeko.
Iruñean, 2007ko azaroaren 5ean
Herri Lan, Garraio eta Komunikazio kontseilaria: Laura Alba Cuadrado
